                                                             «Бекітемін»

                                                                        ______________ Е.Толымбеков
                                                           Мектеп директоры
1. Сабақтың тақырыбы: Қарулы Күштердің, басқа әскерлердің және ҚР әскери құрылымдарының жалпы әскери жарғылары. Жалпыәскери жарғылардың әскери ұжымның тұрым тіршілігіндегі маңызы. Әскери қызметшілердің жалпы міндеттері.Әскери атақ және айыру белгілері.

2. Сабақтың мақсаты: Оқушыларға ҚР ҚК Ішкі қызмет жарғысын, әскери қызметшілердің жалпы міндеттерін, әскери атақтар мен айырым белгілерді үйрету.
3. Уақыты: 40 минут.
4. Өткізілетін орны: АӘД бөлмесі. 10 cынып
5. Көрнекілік құралдар: АӘД оқулығы, ҚР ҚК Ішкі қызмет жарғысы.
6. Сабақтың барысы:

    а) Ұйымдастыру кезеңі – 3 минут.
Взвод командирі оқушыларды сапқа тұрғызады, оқытушыға рапорт береді, амандасу, түгендеу, оқушылардың сырт көрінісін тексеру.

       ә) Өтілген тақырыпты сұрау кезеңі –  7 минут. 

MytestX  бағдарламасында екі нұсқада жасалған тест арқылы үй тапсырмасын сұрау 

№1 нұсқа
1. Әскери қызметшілердің , бөлімшелердің және бөлімдердің Жарғымен белгіленген өзара іс - қимыл жасауы үшін жаяу тәртіптегі және машинадағы орналасуы .............. деп аталады

Жауаптардың біреуі дұрыс

1) Маңдайшеп

2) Сап

3) Лек 

4) Қатар

5) Машиналар желісі

2. Пәрмендер қандай  болып бөлінеді?

Жауаптардың бірнешеуі дұрыс

1) Алдын ала берілетін

2) Орындалатын

3) Тек орындалатын

4) Тапсырма ретінде

5) Бұйрық

3. Адыммен қоғалыс  минутына қанша адым жасау жылдамдығымен жүзеге асады ?

Санмен енгізіңіз

 ___________________________

4. Қозғалыста артқа  бұрылу үшін орындалатын пәрмен жерге қай аяқты қоюмен бірге беріледі?

Жауабын сөзбен енгізіңіз

__________________________________________

5. Қозғалыста оңға бұрылу үшін орындалатын пәрмен жерге қай аяқты қоюмен бірге беріледі?

Жауабын сөзбен енгізіңіз

__________________________________________

6. Жүгірумен қозғалыс жасау кезіндегі адымның шамасы қанша см болу керек?

Жауаптардың біреуі дұрыс

1) 85-90

2) 65-70

3) 50-60

4) 70-80

5) 55-70

7. Әскери қызметшілердің бір - бірінің ту сыртында , ал бөлімшелер бір - бірінің артында жарғымен белгіленген немесе командир белгілеген арақашықтықта орналасқан сабы   .............. деп аталады

Жауаптардың біреуі дұрыс

1) Қаптал

2) Лек 

3) Арақашықтық

4) Сап ені

5) Аралық

8. Лекте соңғы жүріп келе жатқан әскери қызметші .............. деп аталады

Жауаптардың біреуі дұрыс

1) Соңғы сарбаз

2) Қаптал

3) Бағыттаушы

4) Бастаушы

5) Тұйықтаушы

9. Қаурды "белдікке" күйінен автоматты "араға" күйіне қанша тәсіл арқылы ауыстырады?

Жауаптардың біреуі дұрыс

1) Төрт

2) Бес

3) Үш

4) Екі

5) Бір

10. Адым қандай болып бөлінеді?

Жауаптардың бірнешеуі дұрыс

1) Бөлінбейді

2) Шерулік

3) Ұрыстық

4) Жорықтық

5) Саптық
Дұрыс жауаптары:

1) 2                             2) 1,2                    3) 110-120                     4) оң                      5)  оң

6)  1                           7) 2                         8) 5                                9)  4                       10) 4,5
№2 нұсқа

1. Саптық адыммен қозғалыс жасау кезінде қандай пәрмен бойынша жорықтық адымға  көшу керек ?

Жауаптардың біреуі дұрыс

1) Сап түзе

2) Жинақтал
3) Еркін жүр

4) Тік жүр

5) Саптал

      2. Орнында тұрғандағы бұрылыстар қанша тәсілде орындалады?

Санды енгізіңіз
 ___________________________

      3. Сап шеттерінің арасындағы аралық   .............. деп аталады
Жауаптардың біреуі дұрыс

1) Сап ені

2) Арақашықтық

3) Аралық

4) Қаптал

5) Лек 

     4 "Жинақтал" пәрменінің алдында қандай пәрмен беріледі ?

Жауаптардың біреуі дұрыс

1) Солға

2) Еркін тұр

3) Саптал

4) Оңға 

5) Тіктел

    5. Лекте көрсетілген бағытта  бірінші жүріп келе жатқан әскери қызметші .............. деп аталады
Жауаптардың біреуі дұрыс

1) Сап 

2) Бастаушы

3) Бағыттаушы

4) Фронт

5) Қаптал

     6. Жүгірумен қоғалыс минутына қанша адым жасау жылдамдығымен жүзеге асады ?

Санмен жазыңыз
 ___________________________

    7 . Жиналмалы дүмді автоматты "белдікке" күйінен автоматты "кеудеге" күйіне қанша тәсіл арқылы ауыстырады?

Жауаптардың біреуі дұрыс

1) Бес

2) Бір

3) Үш

4) Төрт

5) Екі

    8. Маңдайшеп бойынша әскери қызметшілердің , бөлімшелердің және бөлімдердің арасындағы қашықтық   .............. деп аталады
Жауаптардың біреуі дұрыс

1) Қаптал

2) Аралық

3) Лек 

4) Тыл

5) Маңдайшеп

     9. Бастыққа қарумен келген кезде қандай жағдайларда қол бас киімге қойылады?

Жауаптардың біреуі дұрыс

1) Автомат  қолда ұсталады

2) Арқаға күйінде

3) Белдікке күйінде

4) Барлығы дұрыс емес

5) Кеудеге күйінде

   10 "Қатардағы жауынгер Әлімов, сапқа тұр" пәрменінен кейінгі сарбаздың іс -әрекеті.

Жауаптардың біреуі дұрыс

1)  "Құп болады" деп жауап беріп сапқа тұрады

2) "Құп болады" деп жауап беріп сапқа тұрады.Сапқа келген соң баяндама тапсырады.

3)  "Мен" деп жауап береді.Соңынан "құп болады" деп жауап беріп сапқа тұрады

4) Бастық жаққа бұрылып "Мен" деп жауап береді.Соңынан құп болады деп жауап беріп сапқа тұрады

5) Бастық жаққа бұрылып "Мен" деп жауап береді.Соңынан "құп болады" деп жауап беріп сапқа тұрады.Сапқа келген соң баяндама тапсырады.

                                                           Дұрыс жауаптары: 

1) 3                             2) 2                    3) 1                                   4) 2                      5)  3
6)  165-180                 7) 5                    8) 2                                  9)  2                       10) 3

Тест нұсқаларын бір – бірімен ауыстыра отырып оқушылар өздерін бағалайды. 
б) Негізгі бөлім – 20 минут.   

Білім және ғылым министрлігінің «Білім беруді ақпараттандырудың педагогикалық технологиялар орталығында»   2010 жылы жасалған электронды оқулық бойынша жаңа сабақты өту.
Қарулы Күштердің, басқа әскерлердің және ҚР әскери құрылымдарының жалпы әскери жарғылары. Жалпыәскери жарғылардың әскери ұжымның тұрым тіршілігіндегі маңызы. Әскери қызметшілердің жалпы міндеттері.әскери атақ және айыру белгілері.
ҚР ҚК –нің Жарғылары  жеке құрамды тәрбиелеу мен оқытудың негіздеріндегі    әскери қызмет заңдарының жиынтығы болып табылады. Онда әскери қызметшілердің міндеттері мен құқықтары және өзара қарым – қатынастары анықталады. Жарғылар әскерледің өмірі мен күнделікті қызметін, тұрмысының барлық жақтарын  қатаң және нақты түрде белгілейді, әскерде белгіленген  тәртіптің,ұйымдастырушылық, әскери тәртіптілікті ұстап тұру мәселелеріне анық нұсқау береді.Әскери Жарғыларға : Ішкі қызмет Жарғысы,Тәртіптік Жарғы,Гарнизондық және Қарауылдық қызметтер Жарғысы мен Саптық Жарғы жатады. ҚР ҚК –нің Жарғылары  ҚР Президентінің 2007 жылғы 5 шілдедегі №364 Жарлығымен  бекітілген.
Ішкі қызмет жарғысы әртүрлі санаттағы әскери қызметшілердің жалпы және лауазымдық қызмет міндеттерін , бастықтар мен бағыныштылар арасындағы қарым-қатынасты, бұйрықтар беру мен орындалу тәртібін , әскери сыпайылық ережелері мен  жеке құрамның  мінез – құлқын , яғни әскери қызметкерлердің негізгі ішкі тәртіп ережелерін анықтайды.Осы жарғы негізінде жеке құрам орналастырылады,күн тәртібі белгіленеді, әскери киім кию үлгілері, бөлімне олардың сейілге шығуы,дабыл бойынша шақыру ұйымдастырылады.Жарғыда сондай ақ тәуліктік күзет пен ішкі қызмет атқару тәртібі баяндалады. ҚР – ның азаматтары ерікті түрде шақыру бойынша және келісімшартқа отыру арқылы атқарады. ҚР-ның Әскери қызмет және әскери қызметшілердің мәртебесі туралы заңына сәйкес жауынгерлерге әскери атақ беріледі. ҚР ҚК –нің әскери қызметшісі қызметтік іс - әрекетінде ҚР Конституциясын, заңдарын, әскери жарғылардың талаптарын басшылыққа алуы және саяси мақсаттарды көздейтін қоғамдық ұйымдар мен бірлестіктердің қызметіне қатысы болмауы тиіс.    Әскери қызметшілердің жалпы міндеттері мыналар:

· ҚР Конституциясын, заңдарын қатаң сақтауға және әскери жарғылардың талаптарын орындауға;

· әскери антқа адал болуға, өз халқына жанқиярлықпен қызмет етуге, ҚР-ын ерлікпен, қырағылықпен, қасық қаны қалғанша аянбай қорғауға, әскери борышын адал орындауға, әскери қызметтің қиындықтарын табандылықпен өткеруге;

· өз Отанының патриоты болуға, түрлі ұлттардың әскери қызметшілерінің арасындағы достықты нығайтуға;

· адал, тәртіпті, ержүрек болуға, әскери борышын орындау кезінде байыпты бастама жасауға;

· командирлер мен бастықтарға сөзсіз бағынуға және оларды ұрыста қорғауға, әскери бөлімнің жауынгерлік туын сақтауға;

· әскери кәсіптік біліктілікті ұдайы меңгеруге, өзінің машықтануы мен әскери шеберлігін жетілдіруге;

· өзіне сеніп берілген қару мен әскери техниканы білуге және оларды ұдайы әзірлікте ұстауға, әскери мүлікті және басқа да материалдық құндылықтарды сақтауға;

· әскери бауырластықты бағалауға, жолдастарын қауіптен құтқаруға көмектесуге, оларға сөзімен де, ісімен де көмектесуге, әрқайсысының ар – намысы мен абыройын құрметтеуге, өзіне және басқа да әскери қызметшілерге қатысты тұрпайылық пен қорлауға жол бермеуге, оларды лайықсыз іс – қылықтардан тежеуге;

· әскери әдептілік, мінез – құлық пен әскери сәлемдесу қағидаларын сақтауға, әрдайым және барлық жерде өз қадір – қасиеті мен абыройын биік тұтуға, нысанды киімін таза, ұқыпты киюге;

· қырағы болуға, әскери және мемлекеттік құпияны қатаң сақтуға міндетті.

ҚР ҚК –нің әскери қызметшілерінің әскери атақтарының тізбесі.

	Құрамы
	Әскери   атақтар

әскерлік
	Әскери   атақтар
кемелік

	Сарбаздар (матростар) құрамы

	Жауынгер мен

матростар
	Қатардағы жауынгер

Ефрейтор
	Матрос

Аға матрос

	Сержанттар (старшиналар) құрамы

	Кіші сержанттар 

құрамы
	Кіші сержант

Сержант

Аға сержант
	Екінші сатылы старшина

Бірінші сатылы старшина

Бас старшина

	Аға сержанттар құрамы
	Үшінші сыныпты сержант

Екінші сыныпты сержант                          

Бірінші сыныпты сержант


	Үшінші сыныпты старшина

Екінші сыныпты старшина

Бірінші сыныпты старшина

	Жоғары сержанттар құрамы
	Штаб - сержант

Шебер - сержант
	Штаб – старшина

Шебер - старшина

	Офицерлер құрамы

	Кіші

офицерлер
	Лейтенант

Аға лейтенант

Капитан
	Лейтенант

Аға лейтенант

Капитан - лейтенант

	Аға

офицерлер
	Майор

Подполковник

Полковник
	Үшінші дәрежелі капитан

Екінші дәрежелі капитан

Бірінші дәрежелі капитан

	Жоғары

офицерлер
	Генерал – майор

Генерал – лейтенант

Генерал – полковник

Армия генералы
	Контр адмирал

Вице адмирал

Адмирал


Медициналық немесе әділет, әскери – есептік мамандықтары бар офицерлердің әскери атақтарына тиісінше «медицина қызметінің», «әділет» деген сөздер қосылып айтылады.

    Қосалқы құрамға шыққан әскери шенділерге «қосалы құрамдағы», демалыстағыларға «демалыстағы» қосылып айтылады.

Әскери қызметшілердің әскери әдептілігі мен мінез – құлқы.

    Әскери қызметшілер әрдайым жоғары мәдениеттің, қарапайымдылықтың, ұстамдылықтың үлгісі болуға, өзінің қадір – қасиетін құрметтеуге тиіс. Олар өз мінез – құлқына қарап, тек өздері туралы ғана емес, тұтас алғанда Қарулы Күштердің ар – абыройы туралы пікір түйілетінін есте ұстауға тиіс.

    Әскери қызметшілердің арасындағы өзара қарым – қатынастар өзара сыйластық негізінде құрылады. Қызмет мәселелері бойынша олар бір – біріне «сіз» деп тіл қатуға тиіс.

   Бастықтар мен аға шенділер қызмет бойынша бағыныштылар мен кіші шенділерге атағы мен тегі бойынша тіл қатқанда «Қатардағы Омаров», «Сержант Исмайлов», ал тек атағы бойынша тіл қатқанда қасына «мырза» деген сөзді қосып айтады («Қатардағы сарбаз мырза», «Сержант мырза»).

    Әскери оқу орындарының әскери атақтары жоқ курсанттарына тіл қатқанда «Курсант Сауыров» немесе «Курсант мырза» деп атау керек.

    Бағыныштылар мен кіші шенділер бастықтар мен аға шенділерге тіл қатқанда олардың әскери атағының соңына «мырза» деген сөзді қосып атайды. «Аға лейтенант мырза».

     в) Қорытынды бөлім – 10 минут.     Сұрақтар мен тапсырмалар:
1.  Темір тақтада әскери атақтарды құрамына сәйкесінше орналастыру.
  2. MytestX  бағдарламасында жасалған тест арқылы жаңа тақырыпты қорытындылау

Әскери атақтар суреттерінің ішінен дұрысын таңдау арқылы
 Алғашқы әскери дайындық пәнінің 
           ұйымдастырушы  оқытушысы:  _____________ М.Сулейменов
